
Na osnovu člana 43.  Statuta,  Senat Internacionalnog univerziteta Travnik, u Travniku na sjednici  

održanoj  dana 15.12.2016. godine donosi: 

 

 

PRAVILNIK 

O NAČINU PRIKUPLJANJA I OBJAVLJIVANJA INFORMACIJA NA WEB 

STRANICI I NA DRUGE NAČINE 

 

 

I  OPĆE ODREDBE 

 

Član 1. 

 

Ovim pravilnikom se određuju nadležnosti, način prikupljanja i objavljivanja informacija na web 

stranici i na druge načine Internacionalnog univerziteta Travnik u Travniku, odgovornost za 

sadržaj informacija, ažuriranje i sankcije za neobjektivno informisanje. 

 

 

II  PRIKUPLJANJE I OBJAVLJIVANJE INFORMACIJA 

 

Član 2. 

 

Informacije na web stranici Internacionalnog univerziteta Travnik, u Travniku prikupljaju se i 

objavljuju u skladu sa strategijom sa odnosima sa javnošću i definisanim ciljnim grupama, u 

dijelu koji se odnosi na komuniciranje putem web stranice.  

 

Ciljne grupe kojima se omogućavaju ažurne, objektivne i tačne informacije su: studenti, partneri, 

institucije, poduzeća, NVO sektor, mediji, zaposlenici. 

 

Član 3. 

 

Za prikupljanje informacija od interesa za ciljne grupe zadužena je PR služba koja te informacije 

obrađuje, te po odobrenju od strane Rektora objavljuju na web stranici Internacionalnog 

univerziteta Travnik u Travniku.  

 

Član 4. 

 

Objavljivanje informacija o aktivnostima na Internacionalnom univerzitetu Travnik u Travniku 

može se vršiti putem štampe, televizije, radiotelevizije, promocije univerziteta na drugim javnim 

ustanovama i na druge načine. 

Objavljivanje informacija iz stava 1. ovog člana vrši se po odobrenju od strane Rektora. 

III  SADRŽAJ WEB STRANICE 

 

Član 5. 

 

Informacije na web stranici upućene ciljnim grupama sadržavaju: 

 

- Opšte informacije o Internacionalnom univerzitetu Travnik u Travniku, 

- Zakonska osnova, 

-Informacije o organizacionim jedinicama Internacionalnog univerziteta Travnik u Travniku, 

- Informacije o stručnim službama sa kontaktima, 

-Informacije o dodiplomskim, magistarskim, doktorskim studijima, kao i distance learning 

studiju, a koje obuhvataju ( uslovi upisa, pravila studiranja,smjerovi, nastavni plan, raspored 

nastave, pregled predmeta, uputstva itd.), 

- Informacije o nastavnom osoblju, 

- Informacije o međunarodnoj saradnji, 

- Najnovije vijesti o aktivnostima Internacionalnog univerziteta Travnik u Travniku, 

- Informacije o Univerzitetu objavljene u medijima, 

- Podaci o broju posjetilaca Web stranice, 

- Promotivni materijal  Univerziteta, 

 

 

IV AŽURIRANJE INFORMACIJA 

Član 6. 

 

Ažuriranje informacija vrši se od strane PR službe, po nalogu i/ili odobrenju Rektora.  

 

Informacije koje spadaju u grupu vijesti ažuriraju se dnevno, a ostale informacije po potrebi, 

dinamikom koja je u skladu sa nastalim promjenama u aktivnostima Univerziteta. 

 

 

V SANKCIJE 

Član 7. 

 

Za objektivnost, tačnost i ažurnost informacija, odgovorna lica su lica PR službe, te svako 

neobjektivno i netačno informisanje, kao i  izostanak ažuriranja podliježu mjerama 

sankcionisanja. 

VI  ZAVRŠNE ODREDBE 

 

Član 8. 

 

Ovaj Pravilnik stupa na snagu danom donošenja na sjednici Senata. 

                                                                                                          

                                                                                                                 Rektor                                                                                                                                                                                                 

                                                                                               Prof. dr. Ibrahim Jusufranić 

 

Broj: 01-09-18/16 

Travnik, 15.12.2016. godine 

